
Jedan od najvećih izazova bio mi je napustiti lokalnu perspektivu. 
Razmišljala sam isprva isključivo o Balkanu i problemima bliskim 
našem regionu, ali shvatila sam da ako želim da ideja raste, moram je 
znati predstaviti i na globalnom nivou. Istovremeno, bilo mije važno da 
ne izgubim ono što je srž same ideje. Također, razgovori s učesnicima 
izrazličitih zemalja, savjeti mentora i konkretan rad doprinijeli su da 
naučim kako seprilagoditi, ali i ostati dosljedan sebi.

“
Kao studentica bankarstva i fi nansija Rewda je 
kroz BOLD proširila svoje profesionalne vidike. 
Prije toga je, kako kaže, bila fokusirana na 
brojeve, analize i teoriju. Međutim, iskustvo u 
Americi naučilo ju je koliko je važno razumjeti 
širu sliku – kako fi nansijska znanja mogu biti 
alat za stvaranje kvalitetne društvene paradigme. 
Tamo je naučila kako napraviti pitch, analizirati 
tržište i izračunati koliko joj resursa zaista treba 
da bi ideju pretvorila u konkretan proizvod.

Uspjela je spojiti znanje s fakulteta s realnim 
problemima, i sada, kaže, mnogo jasnije vidi 
gdje se njena struka i strast mogu sresti. Za 
Rewdu BOLD nije bio samo program – bio je to 
put samorazvoja, učenja i stvaranja. Danas je 
zahvalna na tom iskustvu, koje joj je, kako kaže, 
donijelo ne samo znanje već i novu vjeru u ono 
što radi.

Više puta predstavljala sam našu državu na prvenstvima gdje sam se 
takmičila s najboljim sportistima Balkana, pa zato vjerujem da se 
trud, učenje i težnja ka višim ciljevima uvijek isplate. Zato poručujem 
vršnjacima da nikada ne odustaju od napretka i ličnog razvoja.“

Farah Feriz

Više od 120 medalja: SESTRE KOJE 
OSVAJAJU MEĐUNARODNA PRIZNANJA

Dvije sestre, koje istog dana postaju dio 
Fondacije Hastor, danas zajedno koračaju putem 
znanja, sporta i uspjeha, pružajući jedna drugoj 
podršku. U nastavku vam donosimo priču o 
njima.

Farah Feriz učenica je devetog razreda Osnovne 
škole “Aleksa Šantić”. Od početka školovanja 
niže samo najviše uspjehe – svaku godinu 
završila je maksimalnim prosjekom 5.0. Isto 
tako, karate je postao dio njenog identiteta još 
u ranom djetinjstvu. Na tatami je prvi put stala 
sa samo četiri godine, a od tada taj je sport za 
nju mnogo više od fi zičke aktivnosti – postao je 
prostor u kojem se izražava, u kojem raste i koji 
je ispunjava.

Naša Farah iza sebe ima više od 70 medalja 
osvojenih na prestižnim takmičenjima: 
višestruka je prvakinja Kantona Sarajevo, 
nekoliko puta prvakinja Federacije Bosne i 
Hercegovine, a okitila se i nizom državnih 
medalja koje su je kvalifi cirale za nastupe na 
međunarodnoj sceni. 

Svojim rezultatima stekla je i zvaničan status 
perspektivnog sportiste koji joj je dodijelilo 
Ministarstvo kulture i sporta.

Dalal Feriz

Mlađa sestra Dalal Feriz učenica je sedmog 
razreda iste škole. Od prvog razreda školu 
završava odličnim uspjehom, a uz obrazovanje 
jednako posvećeno radi i na sportskim poljima. 

Karate trenira, po uzoru na svoju sestru, od 
četvrte godine i danas iza sebe ima oko 50 
osvojenih medalja, među kojima su brojne 
zlatne sa državnih, regionalnih i međunarodnih 
takmičenja. 

Ove je godine po četvrti put zaredom izborila 
status reprezentativke Bosne i Hercegovine, što 
potvrđuje kontinuitet rada i sportskog razvoja.

Za sami kraj, Dalal se nadovezala na sestrine 
riječi:

Svima poručujem da nikad 
ne odustaju i da čvrsto 
vjeruju u sebe, jer uz pravo 
okruženje i ljude, kakvo je i 
okruženje Fondacije Hastor, 
sve je moguće.

“
PRIPREMILA: AIDA SULJIĆ

FOTO GALERIJA
Maj u Fondaciji Hastor

ČelićSarajevo

Živinice

Maglaj Kalesija Bugojno

Pozivamo Vas
da se pridružite našoj misiji i 
doprinesete ispunjenju snova 
perspektivnih učenika i mladih 
ljudi koji trebaju našu pomoć.

Ukoliko  želite podržati rad Fondacije Hastor,

uplatu donacije možete izvršiti na jedan od transakcijskih računa:

ASA Banka d.d. Sarajevo:

1346101000825159

Raiffeisen Bank BH d.d. Sarajevo:

1610000055230065

Unicredit Bank d.d. Sarajevo:

3389002201775656



Kontaktirajte nas!

Bulevar Meše Selimovića 16,
Sarajevo

033 774 789 
033 774 823 

fondacija@hastor.ba

